
Vergelding, Wraak en Vergifnis (19-11-2017) 

 

Kom ons kyk eers wat is wraak en wat is vergelding en hoe sluit vergifnis by dit in. 

Vergelding en wraak is ‘n boek wat jy hou waarin jy alles opskryf, wat ander mense aan 
jou doen. 

Vergifnis is wanneer jy daardie skrywe uitvee, asof dit nooit gebeur het nie.  

Sommige goedjies is klein goedjies was jy maklik kan uitvee. Ander goed is egter baie 
groter en is moeilik om uit te vee. 

GOD vergewe slégs as ons, ons sondes bely en Hy sál vergeld, sonder uitsondering. Ons 
egter, mag nie vergeld nie. 

Nou is die vraag: Is vergelding en wraak sonde?  

GOD kan nie sonde doen nie, maar Hý neem wraak en Hý vergeld. So, dit is nie sonde 
nie. 

Die interessant van vergelding is, verlgelding vergeld positief en negatief. 

Ons word volgens ons werke vergeld. As jy slegte werke het, is die vergelding sleg. As jy 
egter goeie werke het, is die vergelding goed. So, moenie vergelding net as negatief sien 
nie. Dit gaan beide kante toe. 

VADER het wraak. Ons mag egter nie wraak hê nie. Met ander woorde, wraak is nie 
sonde nie. Dit is net nie vir ons toelaatbaar nie. 

Die rede daarvoor, is die geregtigheid van GOD. As ek wraak neem teen mense wat iets 
teen my gedoen het, dan moet GOD as gevolg van die geregtigheid, wraak neem teen 
my, want ons is net so sondig soos die persoon wat teen my gesondig het. 

GOD is die Enigste Wese wat volmaak is, daarom mag Hy vergeld. 

Deuteronómium 7:9 Jy moet dan weet dat die HERE jou God God is, die getroue God wat 
die verbond en die goedertierenheid hou vir die wat Hom lief het en sy gebooie onderhou, in 
duisend geslagte. 10 Maar aan die wat Hom haat, aan elkeen persoonlik, vergeld Hy dit, om 
hom te vernietig; Hy sal met sy hater nie versuim nie, hom persoonlik sal Hy dit vergelde. 

Deuteronómium 32:35 My kom die wraak toe en die vergelding, op die tyd as hulle voet sal 
wankel; want die dag van hulle ondergang is naby, en wat oor hulle beskik is, kom gou. 36 
Want die HERE sal aan sy volk reg verskaf, en Hy sal medelyde hê met sy knegte as Hy sien 
dat hulle vashouplek weg is en dit met almal sonder uitsondering gedaan is. 

Psalm 91:7 Al val daar duisend aan jou sy en tien duisend aan jou regterhand—na jou sal dit 
nie aankom nie. 8 Net met jou oë sal jy dit aanskou en die vergelding van die goddelose sien. 



Kollosense 3:23 En wat julle ook al doen, doen dit van harte soos vir die Here en nie vir 
mense nie, 24 omdat julle weet dat julle van die Here die erfenis as vergelding sal ontvang, 
want julle dien die Here Christus. 25 Maar wie onreg doen, sal die onreg wat hy gedoen het, 
terug ontvang; en daar is geen aanneming van die persoon nie. 

Psalm 62:13 en aan U, o Here, behoort die goedertierenheid; want U vergeld elkeen na sy 
werk. 

Matthéüs 16:26 Want wat baat dit ‘n mens as hy die hele wêreld win, maar aan sy siel skade 
ly? Of wat sal ‘n mens gee as losprys vir sy siel? 27 Want die Seun van die mens staan gereed 
om met sy engele in die heerlikheid van sy Vader te kom, en dan sal Hy elkeen vergeld 
volgens sy dade. 

Romeine 12:17 vergeld niemand kwaad vir kwaad nie; bedink wat goed is voor alle mense; 

Romeine 12:19 Moenie julle wreek nie, geliefdes, maar gee plek vir die toorn; want daar is 
geskrywe: Aan My kom die wraak toe, Ek sal vergeld, spreek die Here. 

1 Thessalonicense 5:15 Sorg dat niemand ‘n ander kwaad vir kwaad vergeld nie; maar jaag 
altyd ná wat goed is, teenoor mekaar sowel as teenoor almal. 

1 Petrus 3:9 Vergeld geen kwaad met kwaad of skeldwoorde met skeldwoorde nie, maar 
seën inteendeel, omdat julle weet dat julle hiertoe geroep is, sodat julle seën kan beërwe. 

Spreuke 6:34 want jaloersheid is ‘n toorngloed in ‘n man, en op die dag van wraak verskoon 
hy nie; 35 hy neem glad geen losprys in aanmerking nie, en hy willig nie in nie al maak jy die 
omkoopgeskenk nog so groot. 

Psalm 58:11 Die regverdige sal bly wees as hy die wraak sien; hy sal sy voete was in die 
bloed van die goddelose. 12 En die mense sal sê: Gewis, daar is vrug vir die regverdige; 
gewis, daar is ‘n God wat op die aarde oordeel! 

Jesaja 35:3 Versterk die slap hande en maak die struikelende knieë vas. 4 Sê aan die wat 
vervaard is van hart: Wees sterk, wees nie bevrees nie! Kyk, julle God kom met wraak, met 
goddelike vergelding; Hy self sal kom en julle verlos. 

Psalm 79: 10 Waarom sou die heidene sê: Waar is hulle God? Laat voor ons oë onder die 
heidene bekend word die wraak oor die vergote bloed van u knegte. 11 Laat die gesug van die 
gevangene voor u aangesig kom; laat die kinders van die dood oorbly na die grootheid van u 
arm. 

Psalm 79:13 En ons, u volk en die skape van u weide, ons sal U vir ewig loof, van geslag tot 
geslag sal ons u lof vertel. 

Hebreërs 10:30 Want ons ken Hom wat gesê het: My kom die wraak toe, Ek sal vergelde, 
spreek die Here; en weer: Die Here sal sy volk oordeel. 31 Vreeslik is dit om te val in die 
hande van die lewende God. 

Deuteronómium 32:40 Want Ek sal my hand na die hemel ophef en sê: So waar as Ek ewig 
leef— 41 as Ek my glinsterende swaard skerp gemaak het en my hand na die strafgerig gryp, 



sal Ek wraak oefen op my teëstanders en my haters vergelde. 42 Ek sal my pyle dronk maak 
van bloed, en my swaard sal vlees eet: van die bloed van hom wat verslaan en gevang is, van 
die kop van die vyand se aanvoerders. 43 Jubel, o nasies, oor sy volk, want Hy sal die bloed 
van sy knegte wreek, en Hy sal wraak oefen op sy teëstanders en versoening doen vir sy land 
en sy volk. 

Romeine 12:19 Moenie julle wreek nie, geliefdes, maar gee plek vir die toorn; want daar is 
geskrywe: Aan My kom die wraak toe, Ek sal vergeld, spreek die Here. 20 As jou vyand dan 
honger het, gee hom iets om te eet; as hy dors het, gee hom iets om te drink, want sodoende 
sal jy op sy hoof vurige kole ophoop. 

Matthéüs 26:27 Toe neem Hy die beker, en nadat Hy gedank het, gee Hy dit aan hulle en sê: 
Drink almal daaruit. 28 Want dit is my bloed, die bloed van die nuwe testament, wat vir baie 
uitgestort word tot vergifnis van sondes. 

Handelinge 5:30 Die God van ons vaders het Jesus opgewek, wat julle omgebring het deur 
Hom aan ‘n kruishout te hang. 31 Hom het God as Leidsman en Verlosser deur sy regterhand 
verhoog om aan Israel bekering en vergifnis van sondes te skenk. 

Matthéüs 6:12 en vergeef ons ons skulde, soos ons ook ons skuldenaars vergewe; 

Matthéüs 6:14 Want as julle die mense hulle oortredinge vergewe, sal julle hemelse Vader 
julle ook vergewe. 15 Maar as julle die mense hulle oortredinge nie vergewe nie, sal julle 
Vader julle oortredinge ook nie vergewe nie. 

Psalm 139:19 o God, as U tog maar die goddelose wou ombring! En julle manne van bloed, 
gaan van my af weg! 20 Hulle wat arglistig teen U spreek, u Naam ydellik verhef—u 
teëstanders! 21 HERE, sou ek dié nie haat wat vir U haat, en ‘n afsku hê van die wat teen U 
opstaan nie? 22 Ek haat hulle met ‘n volkome haat; vyande is hulle vir my! 

Matthéüs 5: 44 Maar Ek sê vir julle: Julle moet jul vyande liefhê; seën die wat vir julle 
vervloek, doen goed aan die wat vir julle haat, en bid vir die wat julle beledig en julle 
vervolg; 45 sodat julle kinders kan word van julle Vader wat in die hemele is; want Hy laat sy 
son opgaan oor slegtes en goeies, en Hy laat reën op regverdiges en onregverdiges. 46 Want 
as julle liefhet die wat vir julle liefhet, watter loon het julle? Doen die tollenaars nie ook 
dieselfde nie? 47 En as julle net jul broeders groet, wat besonders doen julle dan? Doen die 
tollenaars nie ook so nie? 48 Wees julle dan volmaak soos julle Vader in die hemele volmaak 
is. 

Matthéüs 10: 36 En ‘n mens se huisgenote sal sy vyande wees. 

Psalm 56:4 Die dag as ek vrees, sal ék op U vertrou. 5 Deur God sal ek sy woord prys; ek 
vertrou op God, ek vrees nie; wat kan vlees my doen? 6 Die hele dag verdraai hulle my 
woorde; al hulle gedagtes is teen my, om kwaad te doen. 7 Hulle val aan, lê en loer—hulle let 
op my hakskene net soos hulle op my lewe geloer het. 8 Ondanks hul ongeregtigheid—sal 
hulle ontvlug? Werp volke neer in toorn, o God! 9 U het my omswerwinge getel; hou my 
trane in u kruik; is hulle nie in u boek nie? 10 Dan sal my vyande agteruitwyk op die dag as 
ek roep; dit weet ek dat God aan my kant is. 

DAAR STAAN ÓÓK GESKRYWE 

